Ei samanlikning mellom den klassiske måten å rekna brøk på, og min kalkulatorbaserte måte.





I hovudtabellen er brøkane sett inn lengst til venstre, så kjem brøkverdien, og til høgre den inverse brøkverdien. Eksempel kan vera brøken 5 / 8. Den har verdien 0,625.


Det inverse talet er lik 1 / 0,625, og det er 1,6. 


Det er òg lik verdien av den omsnudde brøken, altså 8 / 5. Forbausande ofte kan du finna den brøken du leitar etter ved å bruka desse inverse verdiane. 





Eksempel kan vera 4 / 5 + 1 / 5 + 3 / 5. Som er lik 1,6. Gå inn på der du finn 1,6 i invers-lista, og så to hakk til venstre. Der står 5 / 8. Du hugsar å snu brøken opp ned, det gjer du alltid når du nyttar inverslista, og kjem til 8 / 5. Eller 1  3 / 5.





Alternativt kunne du ha halde den eine heile utafor, og gått inn i lista på 0,6. Det viser seg å vera lik  3 /5. Ergo er svaret lik den heile du heldt utafor førebels, pluss 3 / 5. Altså då 


1  3/5. 


 Så her har du altså to moglege vegar. Med litt trening vil du kunna finna endå fleire snarvegar, dersom msm (minste sams multiplum) er litt for stor.  





Eg har no med 23 805 brøkar, pluss i praksis alle desse brøkane sine inverse brøkar, altså i praksis heile 47 610 brøkar. Det var så langt eg kom på éin vanleg diskett. 








Min måte er fyrst og fremst ein fordel ved addisjon og/eller subtraksjon, det vil seia der du elles må rekna med minste sams multiplum. Eksempla under vil visa kva eg meiner. På multiplikasjon og divisjon kan det godt vera at det ikkje er nokon  stor tidsvinst i det heile, men det som uansett er ein fordel, er at du då automatisk får sett ein prøve på svaret du får. Og det er ikkje minst viktig. Særleg for forståinga av samanhengen mellom brøkrekning og annan type rekning. Dét er ei gåte for altfor mange, altfor lenge. Dessverre. Min metode kan difor òg vera med på 
